
Сайтимизга ўтиш учун ОЯ-кодини 
телефонингиз орқали сканер қилинг.

Ўзбекистон Республикаси Президенти 
Ш авкат Мирзиёев 2018 йил 15 февраль куни 

Қирғизистон Президенти 
Сооронбай Ж ээнбеков билан 

телефон орқали мулоқот қилди.

“Женерал электрик” компа- 
нияси жаҳоннинг кўп тармоқли 
етакчи корпорацияларидан 
биридир. Бугунги кунда энер- 
гетика, машинасозлик, аниқ 
ускунасозлик, электр техникаси, 
автоматлаштирилган бошқарув 
тизимлари, замонавий тиббиёт 
технологиялари, молия ва бошқа 
кўплаб соҳаларда фаолият 
юритади.

Компания дунёнинг 180 дан 
ортиқ мамлакатида фаолият 
юритмоқца, унинг корхоналарида 
300 мингдан зиёд киши меҳнат

қилади. Утган йил якунларига 
кўра, компания 120 мил- 
лиард доллардан зиёд даромад 
олган.

Учрашувда “Женерап электрик” 
компаниясининг мамлакати- 
миздаги фаолияти кенгайиб 
бораётгани мамнуният билан қайд 
этилди.

Бугунги кунда Ўзбекистонда 
энергетика инфратузилмаси 
объектларини модернизация 
қилиш, жумладан, Тахиатош 
иссиқлик электр станциясида 
замонавий буғ-газ қурилмалари-

ни қуриш, Тошкент иссиқлик 
электр станцияси қувватларини 
кенгайтиришнинг иккинчи босқи- 
чини амалга ошириш, Пском 
гидроэлектр станциясини барпо 
этиш, газ етказиш тизимини 
ривожлантириш борасида қатор 
устувор лойиҳалар, шунингдек, 
фуқаро авиацияси ва соғлиқни 
сақлаш соҳаларида қўшма 

.дастурлар ишлаб .чиқилмокда ва 
амалга оширилмокда.

Давлатимиз раҳбари энергети- 
ка тармоғидаги ўзаро манфаатли 
технологик шериклик ҳамда

ишлаб чиқариш кооперацияси 
соҳасидаги ҳамкорликни янада 
кенгайтириш муҳимлигини 
апоҳида таъкидлади.

Мамлакатимизда, жумладан, 
хорижнинг етакчи мутахассислари 
ва экспертларини жапб қилган 
ҳолда, юқори мапакали кадрлар 
тайёрлаш соҳасидаги ҳамкорлик 
масалаларига алоҳида эътибор 
қаратилди.

Рональд Жеймс Поллетт 
Президентимиз Шавкат Мирзиёев- 
га самимий қабул ҳамда юқори 
технологияли тармоқларда икки

томонлама ҳамкорликка доир 
лойиҳа ва дастурларни ҳар 
томонлама қўллаб-қувватлагани 
учун чуқур миннатдорлик бил- 
дирди.

У “Женерал электрик” компа- 
нияси мамлакатимиз корхона ва 
ташкилотлари билан узоқ муддат- 
ли ва кенг кўламли ҳамкорликни 
янада ривожлантиришга тайёр 
эканини таъкидлади.

ЎзА.

Ёлқин ШАМСИДЦИНОВ 
олган суратлар.

Олий Мажлис 
Қонунчилик палатасида

МУҲИМ ҚОНУН 
ЛОЙИҲДЛАРИ 

КЎРИБ ЧИҚИЛДИ
Аввал хабар қилинганидек, Ўзбекистон Республи- 

каси Олий Мажлиси Қонунчилик палатасининг 
навбатдаги мажлиси бўлиб ўтди. Кун тартибига 
киритилган масалалар аввалрок, сиёсий партиялар 
фракцияларининг, Ўзбекистон экологик ҳаракати 
депутатлар гуруҳининг, кўмиталар ва улар ҳузурида 
фаолият кўрсатаётган эксперт гуруҳларининг 
мажлисларида муҳокама қилинган эди.

Амалдаги қонун ҳужжат- 
ларини ва ҳуқуқни қўллаш 
амалиётини танқидий таҳ- 
лил этиш, фуқароларни 
ташвишлантираётган дол- 

. зарб муаммоларни ўрга- 
ниш мақсадида давлат 
бошқаруви тизимини ислоҳ 
қилиш, давлат ҳокимияти 
ва бошқаруви органлари 
фаолиятининг очиқлигини 
таъминлаш, жисмоний ва 
юридик шахсларнинг 
ҳуқуқлари, эркинликлари 
ва қонуний манфаатлари- 
га тааллуқли ахборотни 
тақдим этишнинг замона- 
вий шаклларини жорий 
этиш каби масалалар стра- 
тегик ривожлантиришнинг 
устувор йўналишлари этиб 
белгиланди.

Чунончи, "Оммавий 
ахборот воситалари тўғ- 
рисида”ги Ўзбекистон 
Республикаси Қонунига 
ўзгартиш ва қўшимчалар 
киритиш ҳақида”ги қонун 
лойиҳаси депутатлар томо- 
нидан иккинчи ўқишда 
кўриб чиқилди.

Қонун лойиҳасини 
иккинчи ўқишга тайбрлаш 
жараёнида ишчи гуруҳ 
ташкил этилиб, унинг тар- 
кибига сиёсий партиялар 
фракциялари ва Ўзбе- 
кистон экологик ҳаракати 
депутатлар гуруҳи депутат- 
лари, вазирликлар ва 
идораларнинг, фуқаролик

жамияти институгларининг 
вакиллари, амалиётчи 
мутахассислар, олимлар 
киритилди.

Бундан ташқари, кенг 
муҳокама қилиш мақсади- 
да ушбу қонун лойиҳаси 
Қонунчилик палатасининг 
\ллллл/.рагНатеп1.доу.и2 веб- 
сайтига жойлаштирилди. 
Мажлисда таъкидлангани- 
дек, муҳокама якунларига 
кўра келиб тушган таклиф- 
ларнинг катта қисми қонун 
лойиҳасини маромига 
етказишда ҳисобга олинди.

Хорижий тажрибадан 
келиб чиққзн ҳолда ОАВда 
туркум нашрнинг халқаро 
стандарти рақами (155М) 
бўлиши кераклиги ҳақи- 
даги талабни чиқариб таш- 
лаш таклиф этилди.

Ушбу қонуннинг қабул 
қилиниши, депутатлар 
таъкидлаб ўтишганидек, 
ОАВ фаолияти эркинлиги- 
нинг, ахборотдан фой- 
даланишининг, мулк 
ҳуқуқининг, уни ҳимоя 
қилишнинг давлат кафола- 
тини белгилашга, шунинг- 
дек, ахборотни ўрганиш, 
уни узатиш, ундан фойда- 
ланиш ва сақлашга доир ўз 
фаолиятини амалга оши- 
риш борасида қўшимча 
ҳуқуқларни таъминлашга 
хизмат қилади.

Рональд Жеймс ПОЛЛЕТТ:

ЎЗБЕКИСТОН ҲДР ТОМОНЛАМА 
УЛКАН САЛОҲИЯТГА 

ЭГА  МАМЛАКАТ
Мамлакатимизда амалий ташриф билан 

бўлиб турган АҚШнинг етакчи компанияларидан 
бири «Женерал электрик» корпорацияси вице- 
президенти Рональд Жеймс Поллетт юртимизда 
амалга оширилаётган кенг кўламли ислоҳотлар 
ва ўзаро ҳамкорлик истиқболлари ҳақида 
фикрларини билдирди:

(Давоми 2-бетдп). м

— Аввало, Ўзбекистон 
Республикаси Президенти 
Шавкат Мирзиёевга сами- 
мий қабул, мазмунли ва са- 
марали мулоқот учун чин 
дилдан миннатдорлик бил- 
дираман.

Мен Ў збекистон  
Президенти билан учинчи 
маротаба учрашаяпман. Бу- 
гунги учрашувда Президент 
Жаноби Олийлари компа- 
ниямиз Ўзбекистонга нафа- 
қат юқори технологияли ус-

куналар етказиши, балки 
уларни маҳаллийлаштириш 
имкониятларини ўрганиш, 
глобал таълим ресурслари 
ва «Женерал электрик» 
компанияси мезонларидан 
фойдаланган ҳолда мута- 
хассислар тайёрлаш, мала- 
касини оширишга оид дас- 
турларни амалга ошириш 
масалаларига алоҳида 
тўхталди.

Ўзбекистонда рўй бе- 
раётган барча ўзгариш ва

янгиланишларни, мамла- 
катнинг халқаро ҳамжамият 
билан тенг шериклик асо- 
сидаги ҳамкорликни янада 
мустаҳкамлаш борасидаги 
саъй-ҳаракатларини алоҳи- 
да қайд этмоқчиман. Ўзбе- 
кистон халқи азалдан би- 
лими, меҳнаткашлиги ва 
юксак салоҳияти билан 
машҳур. Биз мана шундай 
кенг имкониятларга эга 
мамлакатда фаолият бош- 
лаган хорижий компания- 
лардан бири бўлганимиз- 
дан мамнунмиз.

Кейинги вақгларда Ўзбе- 
кистонда амалга ошири- 
лаётган кенг кўламли иқги- 
содий ислоҳотлар, сармоя- 
дорлар учун яратилган 
қулай инвестициявий муҳит 
ва имтиёзлар АҚШ ишби-

лармонларининг ҳам мам- 
лакатингиз билан узоқ муд- 
датли ва ўзаро манфаатли 
ҳамкорлик муносабатлари- 
ни ривожлантиришга қизи- 
қишини оширмоқда. Хусу- 
сан, валюта сиёсати, жум- 
ладан, эркин конвертация 
тизими жорий этилгани, 
аэропортларда «яшил 
йўлак» йўлга қўйилгани хо- 
рижпик ишбилармонлар ва 
сайёҳлар учун кенг имко- 
ниятлар яратади.

Ўзбекистон менга жуда 
ёқади. Айниқса, Самарқанд, 
Бухоро ва Хива каби қади- 
мий шаҳарлар ҳақида кўп 
ўқиганман. Қани эди, им- 
кони бўлса, бемалол томо- 
ша қилардим. Бу менинг 
орзуим.

Ў*А.

Мулоқот аввалида давлат раҳбарлари Ўзбекистон 
Республикаси ва Қирғизистон Республикаси ўртасида 
дипломатик муносабатлар ўрнатилганининг 25 йиллиги 
муносабати билан бир-бирларини самимий қутладилар.

Ўтган даврда қардош хапқларимиз ўртасидаги кўп 
асрлик дўстлик ва яхши қўшничилик ришталарини 
мустаҳкамлаш, ўзаро манфаатли Ўзбекистон — 
Қирғизистон ҳамкорлигини салмоқли даражада 
кенгайтиришга эришилгани чуқур мамнуният билан қайд 
этилди.

Томонларнинг сиёсий иродаси ва амалий саъй- 
ҳаракатлари туфайли ўзаро муносабатлар стратегик 
шериклик даражасига етгани апоҳида таъкидланди.

2017 йилда уч марта олий даражадаги ташриф 
муваффақиятли амалга оширилди, уларнинг якуни бўйича 
ҳамкорликнинг долзарб масалаларига оид муҳим 
келишувларга эришилди, Ўзбекистон — Қирғизистон 
давлат чегаралари тўғрисида шартнома ва бошқа 
битимлар имзоланди.

Ўзаро товар айирбошлаш кўрсаткичлари жадал 
суръатларда ўсмоқда, ишлаб чиқариш кооперацияси 
кўлами кенгаймоқда; Транспорт коммуникациялари 
соҳасида, жумладан, Ўзбекистон — Қирғизистон — ХХР 
йўналиши бўйлаб автомобиль қатновини йўлга қўйиш ва 
темир йўл қуришга доир стратегик лойиҳалар амалга 
оширилмоқда.

Икки мамлакат ҳудудлари ўртасида самарали 
ҳамкорлик механизмлари йўлга қўйилди. Маданий- 
гуманитар соҳадаги алмашинувлар фаоллашди.

Мулоқотда давлат раҳбарлари олий даражадаги ўзаро 
ташрифлар давомида эришилган келишувларни ўз 
вақтида амалга ошириш зарурлигини қайд этдилар. Икки 
томонлама ва кўп томонлама ҳамкорликнинг бошқа 
масалалари юзасидан ҳам фикр алмашилди.

Мулоқот якунида Ўзбекистон Республикаси 
Президенти Шавкат Мирзиёев ва Қирғизистон Респуб- 
ликаси Президенти Сооронбай Жээнбеков мамлакат- 
ларимиз ва халқларимиз манфаатлари йўлида дўстлик, 
яхши қўшничилик ва стратегик шериклик муносабат- 
ларини янада мустаҳкамлашга қатъий интилишини 
таъкидладилар.

ЎаА.

МАРДЛАР ҚУРИҚЛАИДИ ВАТАННИ

«Ўғлим, албатта, 
ишончни оқлайди!»
Шу кунларда Бухоро 

вилояти мудофаа ишлари 
бошқармаси йиғин пункти 
гавжум. Президентимиз- 
нинг 2018 йил 13 январ- 
даги “Ўзбекистон Респуб- 
ликаси фуқароларини муд- 
датли ҳарбий хизматга 
навбатдаги чақируви ҳамда 
белгиланган хизмат муд- 
датларини ўтаб бўлган хзр- 
бий хизматчиларни Қурол-

ли Кучлар резервига бў- 
шатиш тўғрисида”ги қаро- 
рига мувофиқ, йигитлар 
армия сафларига жўнаб 
кетишаётир.

Уларни кузатиб қўяётган- 
лар орасида давлат ва 
жамоат ташкилотлари 
вакиллари қатори ота-она- 
лар ҳам бор.

(Давоми 3-ботда). [/{/{/,

ДАВРА СУҲБАТИ

Пойтахтимизда Олий Мажлис ҳузуридаги Қонунчилик муаммолари ва пар- 
ламент тадқиқотлари институти ҳамда Қонунчилик палатаси Ахборот ва комму- 
никация технологиялари масалалари кўмитаси ҳамкорлигида “Менинг фикрим" 
веб-портали концепцияси муҳокамасига багишланган давра суҳбати ўтказилди.

«Менинг фикрим» 
веб-портали концепцияси 

муҳокама қилинди
Анжуманда ушбу портал мамлакатимиз- 

да халқчил принципларни янада ривож- 
лантириш, давлат ва жамиятни бошқариш- 
да фуқаролар иштирокини кенгайтириш ва 
давлат ҳокимияти органларининг очиқли- 
гини таъминлашга хизмат қилиши қайд 
этилди. Бу веб-портални тузиш Ҳаракат- 
лар стратегиясини “Фаол тадбиркорлик, 
инновацион ғоялар ва технологияларни 
қўллаб-қувватлаш йили”да амалга ошириш- 
га оид Давлат дастурида илгари сурилган

вазифалардан бири бўлиб, ўтган даврда 
шу асосда муайян ишлар амалга оширилди.

Иштирокчилар эътироф этганидек, 
мазкур веб-портал, аввало, мамлакат 
парламонти томонидан сайловчилар, 
умуман, барча фуқаролар билан ўзаро 
мулоқотларни ўрнатишда самарали меха- 
низм бўлган “электрон парламент” тизи- 
мини ривожлантириш имконини беради.

(Давоми 2-бетда). К ККI I I '

Халқаро меҳнат ташкилоти:

Ўзбекистонда болалар 
меҳнатидан фойдаланишга 

буткул барҳам берилган
Ўтган йил сентябрь ойида Ўзбекистон Президенти 

Шавкат Мирзиёев БМТ Бош Ассамблеясининг 
72-сессиясида сўзлаган нутқида Халқаро меҳнат 
ташкилоти билан хдмкорликда болалар меҳнати ва 
мажбурий меҳнатга барҳам бериш бўйича таъсирчан 
чоралар кўрилганини алоҳида таькидлаган эди.
13 фовраль куни Халқаро 

меҳнат ташкилоти расмий 
сайтида эълон қилинган 
"Ўзбекистонда 2017 йилда 
пахта ҳосили йиғим-терими 
пайтида болалар меҳнати 
ва мажбурий моҳнатни 
тугатиш бўйича чора-тад-

бирларнинг мустақил мо- 
ниторинги” (“ТЬ1гс1-раг1у 
топ11ог1пд о{ теазигез 
ада1пз1 сИЛс) 1аЬоиг апс) 
?огсей 1аЬоиг с1игтд 1Ье 
2017 соИоп Ьагуез! т  
и2Ьек1з!ап”)да юртимизда 
бу борада олиб борилаёт-

ган саъй-ҳаракатлар сама- 
ралари алоҳида эътироф 
этилди.

Унда айтилишича, Ўзбо- 
кистонда пахта йиғим- 
теримида болалар меҳ- 
натидан тизимли фойдала- 
нишга буткул барҳам 
берилган, амалибтда маж- 
бурий меҳнатни тугатиш 
учун аниқ чора-тадбирлар 
кўрилаяпти.

(Давоми 2-бетда). |\М ч

МУХИМ ҚОНУН ЛОЙИХАЛАРИ
КЎРИБ ЧИҚИЛДИ

<1 (Давоми. Бошланиши 1-бетда).

Шундан сўнг давлат орган- 
лари фаолиятининг очиқлиги- 
ни таьминлаш соҳасида жур- 
налистларнинг нуфузини 
оширишга қаратилган “Жур- 
налистлик фаолиятини ҳимоя 
қилиш тўғрисида”ги Ўзбе- 
кистон Республикаси Қонуни- 
га ўзгартиш ва қўшимчалар 
киритиш ҳақида”ги қонун 
лойиҳаси иккинчи ўқишда 
кўриб чиқилди.

Мазкур қонун лойиҳаси 
Германия, Буюк Британия, 
Австрия, АҚШ, Россия, Лат- 
вия, Украина, Беларусь; Қозо- 
ғистон, Озарбайжон каби 
ривожланган демократик 
мамлакатлар тажрибасини ва

журналистлик фаолиятини 
ҳимоя қилиш соҳасидаги 
халқаро шартномаларни 
ҳисобга олган ҳолда ишлаб 
чиқилган.

Иккинчи ўқишга тайёрлаш 
давомида мазкур қонун лойи- 
ҳаси манфаатдор давлат идо- 
ралари ҳамда фуқаролар 
ўзини ўзи бошқариш органла- 
рининг вакиллари, шунингдек, 
соҳа олимлари ва мутахассис- 
лари билан ҳам муҳокама 
қилинди. Бу жараёнда қонун 
лойиҳасини такомиллаштириш 
юзасидан аниқ таклифлар 
билдирилди.

Шундан кейин депутатлар 
жисмоний ҳамда юридик 
шахсларнинг мурожаатларини 
таҳлил қилиш натижаларига

кўра Адлия вазирлиги томо- 
нидан ишлаб чиқилган “Ўзбе- 
кистон Республикасининг 
Меҳнат кодексига ўзгартиш 
ва қўшимча киритиш ҳақида”- 
ги қонун лойиҳасини иккинчи 
ўқишда кўриб чиқишга 
киришдилар.

Қонун лойиҳасида фуқаро- 
ларнинг меҳнат қилиш ҳамда 
эркин иш танлаш ҳуқуқлари- 
нинг амалга оширилишини 
таъминлаш мақсадида шахс- 
ни унинг илгари судланган- 
лиги туфайли ишга қабул 
қилишни рад этишга (қонун 
ҳужжатларида назарда тутил- 
ган ҳоллар бундан мустасно) 
тақиқ белгилаш учун ўзгартиш 
ва қўшимча киритиш назарда 
тутилмокда.

Қонун лойиҳасини иккинчи 
ўқишга тайёрлаш жараёнида 
Меҳнат ва ижтимоий масала- 
лар қўмитасининг ишчи ҳамда 
эксперт гуруҳи, тегишли 
вазирликлар ва идораларнинг 
ходимлари, манфаатдор 
ташкилотларнинг вакиллари, 
шунингдек, ушбу соҳа олим- 
лари ҳамда мутахассислари 
иштирокида муҳокамалар 
ўтказилди.

Барча сиёсий партиялар

фракциялари ва Экоҳаракат 
депутатлар гуруҳи таклиф 
қилинаётган бу ўзгартиш 
ҳамда қўшимчалар давлат 
хизматига ташаббускор, би- 
лимли, интилувчан кадрлар- 
ни жалб этишга, фуқаролар- 
нинг меҳнат қилиш ва эркин 
иш танлаш ҳуқуқларининг 
амалга оширилишини таъ- 
минлашга хизмат қилади, де- 
ган ягона фикрга келдилар.

Сўнгра депутатлар “Ўзбе- 
кистон Республикаси Солиқ 
кодексининг 356-моддасига 
кўшимча киритиш тўғрисида”- 
ги қонун лойиҳасини бирин- 
чи ўқишда кўриб чикдилар. 
Мазкур ҳужжат электрон ти- 
жорат инфратузилмасини жо- 
рий этишни ҳамда туристик 
хизматларни онлайн-брон- 
лаштириш ва интернет орқа- 
ли туристик маҳсулотларни 
сотиш бўйича хизматлар 
кўрсатувчи туристик фаолият 
субъектлари сонининг кўпа- 
йишини рағбатлантириш 
мақсадида ишлаб чиқилган.

Таклиф этилаётган қонун 
лойиҳаси оммавий муҳокама 
қилиш учун Ўзбекистон Рес- 
публикасининг норматив- 
ҳуқуқий ҳужжатларини муҳо-

кама қилиш бўйича 
\А/\л/\л/.геди1а{1оп.доу.и2 
порталига жойлаштирилган.

Қонун лойиҳасини тайёр- 
лашда Россия, Беларусь ва 
Грузия тажрибаси ўрганилди. 
Бу мамлакатларда туризм со- 
ҳаси учун солиқ имтиёзлари 
мавжуд.

Депутатларнинг таъкидпа- 
шича, ушбу қонуннинг қабул 
қилиниши соҳада, шу жумла- 
дан, ахборот-коммуникация 
технологияларини фаол жо- 
рий этиш орқали кўрсатила- 
ётган хизматлар сифати 
ҳамда тезкорлигини ошириш- 
га, шунингдек, туристик 
хизматлар нархини пасайти- 
ришга, уларни диверсифика- 
ция ва модернизация қилиш- 
га, рақобатни кучайтиришга 
хизмат қилади.

Мажлис якунларига кўра, 
барча кўриб чиқилган қонун 
лойиҳалари қабул қилинди.

Шунингдек, мажлисда пар- 
ламент Қонунчилик палатаси- 
нинг ваколатларига тааллуқ- 
ли бошқа масалалар ҳам 
кўриб чиқилди.

Ўзбекистон Республикаси 
Олий М ажлиси 

Қ онунчилик палатасининг 
Ахборот хизмати.

«Менинг фикрим»
веб-портали
концепцияси
муҳокама
қилинди
<]

(Давоми. Бошланиши 1-бетда).

Шунингдек, фуқароларнинг энг муҳим 
ҳаётий масалаларига дахлдор қарор лойи- 
ҳалари бўйича жамоатчилик муҳокамаси 
ҳамда жамоатчилик экспертизасини ўтка- 
зиш амалиётини жонлантириш, тараққий 
топган давлатларда кенг ишлатиладиган 
ахборот-коммуникацияларнинг замонавий 
шакллари ва воситаларини парламент 
амалиётига жорий қилишда алоҳида ўрин 
тутади.

Веб-портал концепцияси юзасидан жой- 
ларда ўтказилган муҳокамаларда фуқаро- 
лар ўзлари муҳим деб ҳисоблаган ташаб- 
бусларни илгари суришлари учун интернет- 
да махсус майдон ташкил этиш, бир гуруҳ 
фуқаролар томонидан маъқулланган ташаб- 
буслар Олий Мажлис палаталари ҳамда ма- 
ҳаллий Кенгашлар томонидан мажбурий ра- 
вишда кўриб чиқилиши масалаларига оид 
билдирилган таклифлар уни такомиллаш- 
тиришда айни муддао бўлди.

Анжуман иштирокчилари, шунингдек, 
“Менинг фикрим” веб-портали концепция- 
сининг муҳим жиҳатлари, шу жумладан, 
фуқароларнинг электрон мурожаатлари 
билан боғлиқ асосий тушунча ҳамда 
атамалар, улар турлари, электрон жамоа- 
вий мурожаатларнинг мазмуни ва моҳияти, 
бу каби мурожаатларни кўриб чиқадиган 
парламент палаталари ваколатли органи 
ҳамда фуқароларнинг электрон жамоавий 
мурожаатни киритиш ҳуқуқи кафолатлари 
бўйича фикр-мулоҳазалар билдиришди.

Якунда бу веб-портал концепциясини 
янада ривожлантириш юзасидан тавсиялар 
ишлаб чиқилди.

Мансабдор шахслар 
ҳуқуқий ҳужжатлардан 

яхши хабардорми?
Ўзбекистон Республикаси Олий Мажлиси Қонунчилик палатасида 

Демократик институтлар, нодавлат ташкилотлар ва фуқароларнинг ўзини 
ўзи бошк,ариш органлари қўмитаси томонидан 2017 йилда кўмитанинг 
конунлар ижроси бўйича олиб борган назорат-таҳлил фаолиятига 
бағишланган эшитув ташкил этилди.

ПАРЛАМЕНТДАГИ МУХБИРИМИЗ ХАБАР ҚИЛАДИ

Таъкидланганидек, 
2017 йилда 3 та қонун 
ижроси бўйича назорат- 
таҳлил ўтказилди. Хусу- 
сан, янги таҳрирдаги 
“Фуқароларнинг ўзини 
ўзи бошқариш органлари 
тўғрисида”ги ҳамда 
“Фуқаролар йиғини раи- 
си (оқсоқоли) ва унинг 
маслаҳатчилари сайлови 
тўғрисида”ги қонунлар 
Сирдарё вилоятида қан- 
дай ижро этилиши ўрга- 
нилди. Бугунги кунда 
вилоятда жами 263 та 
фуқаролар ўзини ўзи бош- 
қариш органи мавжуд.

Мазкур қонунлар иж- 
росида айрим камчилик- 
ларга йўл қўйилгани ҳам 
аниқланди. Масалан, 
қишлоқ, маҳалла фуқаро- 
лар йиғинларида катта 
ҳаётий тажрибага эга 
кадрлар ишлаётган бўли- 
шига қарамай, уларнинг 
мазкур қонун ҳужжатла- 
ридан хабардорлик дара- 
жаси паст. Бу йиғинлар 
фаоллари билан ўтказил- 
ган суҳбатлар чоғида 
маълум бўлди.

Бундан ташқари, жа-

моатчилик асосида фао- 
лият кўрсатувчи доимий 
комиссияларга эътибор 
ҳамма жойда бир хил 
эмас. Кўпинча улар 
номига, расмиятчилик 
учун ташкил этилган. 
Ҳисоботни эшитиш ҳам 
яхши ташкил этилмаган. 
Бундай ҳолатлар Сайхун- 
обод туманидаги Турон 
ва Гулбулоқ, Гулистон ту- 
манидаги Дўстлик ҳамда 
Соҳилобод, Боёвут тума- 
нидаги Олмазор, Ширин, 
Озодлик, Ҳосилобод каби 
маҳаллалар фаолиятида 
яққол кузатилди.

Шунингдек, маҳалла- 
ларда тадбиркорликни 
ривожпантириш ва хусу- 
сий бизнес барқарор 
ўсишини таъминлаш, тад- 
биркорлик субъектларини 
қўллаб-қувватлаш, улар- 
нинг банклардан кредит 
олишларини осонлашти- 
риш, солиқ ҳамда бошқа 
мажбурий тўловлар ҳаж- 
мини камайтириш, давлат 
бошқаруви ва ҳўжалик 
органларининг улар фао- 
лиятига ҳар қандай ара- 
лашувларига кескин чек

қўйиш борасидаги ишлар 
изчил йўлга қўйилмагани 
аён бўлди.

Эшитувда қўмита 
томонидан 2017 йил 
29 июнь куни “Вояга ет- 
маганлар ўртасида назо- 
ратсизлик ва ҳуқуқбузар- 
ликларнинг профилакти- 
каси тўғрисида”ги Қонун- 
нинг Қашқадарё вилояти- 
даги ижроси бўйича ўтка- 
зилган назорат-таҳлил 
якунлари кўриб чиқилди. 
Маълум бўлишича, бугун 
ҳудудда 3 миллион 
89 минг нафар аҳоли ис- 
тиқомат қилади, шундан 
1 миллион 87 минг на- 
фари вояга етмаганлар. 
Назоратсиз ва қаровсиз 
қолган вояга етмаганлар 
сони 2015 йилда 213, 
2016 йилда 235 ва 2017 
йилнинг биринчи чораги- 
да 69 нафарни ташкил 
этган. Ҳудудий комиссия- 
лар томонидан вояга 
етмаганларга нисбатан 
160 та, ота-оналарга нис- 
батан эса 1607 та маъму- 
рий иш кўриб чиқилган.

Қонун ижроси билан 
боғлиқ айрим муаммо ва

камчиликлар ҳам мавжуд. 
Жумладан, вояга етмаган- 
ларни ижтимоий-ҳуқуқий 
ёрдам кўрсатиш маркази- 
да сақлаш, ихтисослашти- 
рилган ўкув-тарбия муас- 
сасасига жойлаштириш 
масаласи ёпиқ суд маж- 
лисларида кўрилиши 
Қонунда белгиланган 
бўлса-да, бир қатор суд 
ажримлари унга зид тарз- 
да очиқ суд мажлисида 
муҳокама қилинган. 
Жиноят ва хуқуқбузарлик 
содир этишга мойил 
бўлган, ички ишлар идо- 
раларида профилактик 
ҳисобда турган вояга 
етмаганларни ҳисобдан 
чиқариш ишлари ҳам 
қониқарсиз аҳволда.

Ўрта махсус, касб- 
ҳунар таълими тизимида 
эса ёшларни ватанпар- 
варлик руҳида тарбия- 
лаш, ҳуқуқий маданияти- 
ни юксалтириш, илмий ва 
ахлоқий савиясини янада 
ошириш, турли ёт ғоялар 
таъсиридан ҳимоя қилиш, 
улар ўртасида жиноят- 
чиликка қарши кураш 
ишлари яхши ташкил 
этилмаган.

Тадбирда муҳокама 
қилинган масалалар юза- 
сидан амалий таклифлар 
билдирилди ҳамда 
тегишли қарор қабул 
қилинди.

Зокир ХУДОЙШ УКУРОВ.

Халқаро меҳнат ташкилоти:

Ўзбекистонда 
болалар меҳнатидан 

фойдаланишга 
буткул барҳам берилган

<]
(Давоми. Бошланиши 1-бетда),

Йиғим-терим мавсумида фаолият 
олиб борган ишчилар билан танлов 
асосида қилинган 3000 дан ортиқ 
суҳбатлар шундай хулосага келишга 
асос бўлди. Ташкилотнинг билдири- 
шича, бундай мулоқотлар бошқалар- 
нинг кузатувисиз ва олдиндан 
огоҳлантиришларсиз олиб борилди. 
Меҳнаткашлар билан учрашувлар 
республиканинг барча вилоятида 
ўтказилди. Ўз навбатида, ихтиёрий 
танланган 1000 нафар фуқаро 
ўртасида телефон орқали сўров ҳам 
ўтказилди. Мавсум аввалида эса 
терим учун ёлланишга бевосита 
алоқадор 6300 киши учун ўқув ишла- 
ри ташкил этилди. Натижада мамла-

кат пахта саноатида асосии меҳнат 
ҳуқуқларини таъминлашга йўналти- 
рилган сезиларли ўзгаришлар 
қилинаётгани маълум бўлди.

Ҳисоботга кўра, хусусан, ўтган 
йилда меҳнат қилган 2,6 миллион 
нафар ҳашарчилар теримга ўз ихти- 
ёри билан чиққан. Улар болалар ва 
мажбурий меҳнатга йўл қўймаслик 
мезонини яхши англайди. Ўз навба- 
тида, маҳаллий ҳокимият органлари- 
га мавсумий меҳнатга ихтиёрийлик 
тамойили асосида жалб этиш топ- 
шириғи берилган. Қолаверса, давлат 
раҳбарининг кўрсатмалари, ХМТ ва 
Жаҳон банки тавсияларига биноан, 
пахтакорлар меҳнатига тўланадиган 
ҳақ оширилгани эътироф этилган.

С. МАХСУМОВ тайёрлади.

«О лтин  қалам » :

Фаол ижодга 
ундаётган рагбат

Ўзбекистон Миллий матбуот марказида журналистика соҳасида 
XIII “Олтин қалам” миллий мукофоти учун халқаро танловга 
тайёргарлик кўриш ва уни ўтказиш бўйича ташкилий қўмита 
йиғилиши бўлиб ўтди.

Г£ АН Ж У М А Н

Ташкилий кўмита раиси С. Ҳакимов 
ва бошқалар мамлақатимизда де- 
мократик жараёнларни чуқурлашти- 
риш, аҳолининг ижтимоий-сиёсий 
фаоллигини янада кучайтиришнинг 
муҳим воситаси сифатида миллий 
журналистикани изчил ислоҳ этиш, 
фуқароларнинг ахборот соҳасидаги 
конституциявий ҳуқуқларини тўла 
таъминлашга устувор аҳамият 
қаратилаётганини таъкидлади.

Ўзбекистон Журналистлари ижо- 
дий уюшмаси ҳамда Журналистларни 
қайта тайёрлаш маркази томонидан 
қатор давлат ва нодавлат ташкилот- 
лар билан ҳамкорликда ўтказиб ке- 
линаётган ушбу танлов миллий ҳамда 
халқаро журналистика ютуқларини 
кенг оммалаштириш, ОАВ ходимла- 
рига фуқаролик позицияларини намо- 
ён этишлари учун шароит яратиш, 
соҳа ходимларида танқидий фикрлаш- 
ни ва ижодий фаолиятга янгича ёнда- 
шувларни шакллантиришга хизмат 
қилаётгани билан аҳамиятлидир.

Ижодий кўрик телевидение, радио, 
босма ОАВ ва интернет-журналисти- 
ка йўналишлари бўйича ўтказилади. 
Унда иштирокчилар орасидан бош 
миллий мукофот соҳиби, ҳар бир 
йўналиш бўйича учтадан ғолиб аниқ- 
ланади. Бундан ташқари, ижодий иш- 
лар “Энг яхши фоторепортаж”, “Энг 
яхши матбуот хизмати”, “ОАВда ки- 
тобхонлик маданияти тарғиб қилин-

ган энг яхши материал учун” ва “Чет 
эллик журналистнинг Ўзбекистон 
ҳақидаги энг яхши материали учун” 
номинациялари бўйича ҳам тақдир- 
ланади.

Йиғилишда танловни ташкил этиш 
ва ўтказиш бўйича ташкилий қўмита, 
унинг ишчи гуруҳи таркиби ҳамда 
иш режаси муҳокама қилиниб, 
тасдиқланди.

Анъанага кўра, БМТ, ЮНЕСКО, 
ЕХҲГ, ЮСАИД, “Минтақавий мулоқот” 
(Словения) ва бошқа бир қатор халқ- 
аро ташкилотларнинг Ўзбекистонда- 
ги ваколатхоналари ҳамда миллий 
ҳамкорлар танловда ўз мукофотлари 
билан иштирок этади.

Тадбирни ўтказиш билан боғлиқ 
сарф-харажатлар Президентимизнинг 
2017 йил 9 августдаги мамлакатимиз 
ижодкор зиёлиларининг салоҳиятини 
тўлиқ рўёбга чиқариш учун уларни ҳар 
томонлама қўллаб-қувватлаш ҳамда 
зарур шароит ва имконият яратиш 
мақсадида қабул қилган қарори асо- 
сида ташкил этилган Ўзбекистон 
ижодкорларини қўллаб-қувватлаш 
“Илҳом” жамоат фонди маблағлари 
ҳисобидан молиялаштирилади.

Таъкидлаш жоизки, “Олтин қалам” 
миллий мукофоти хапқаро танлови ну- 
фузи йилдан-йилга ошиб бормокда. 
Агар 2006 йили унда илк бор 136 на- 
фар журналист 1669 та ижодий иши 
билан қатнашган бўлса, 2017 йили 
520 нафар ижодкор 9500 га яқин 
материаллари билан иштирок этди. 
Умуман олганда, шу вақтга қадар 
260 га яқин ҳамкасбларимиз ғолиб- 
ликка сазовор бўлди.

Халқаро танлов ғолиблари 3 май 
— Жаҳон матбуоти эркинлиги куни 
“Туркистон” саройида ташкил 
этиладиган тантанали маросимда 
тақдирланади.

Д илш од КАРИМОВ, 
«Халқ сўзи» мухбири.

Д И Қ Қ А Т ,
Т А Н Л О В ! ЖУРНАЛИСТИКА СОНАСИДА «ОЛТИН ЦАЛАМ» XIII МИЛЛИЙ МУКОФОТИ
Ўзбекистон Журналистлари ижодий уюшмаси 

ва Журналистларни қайта тайёрлаш маркази 
қатор ташкилотлар билан ҳамкорликда миллий 
ва халқаро журналистиканинг энг юксак ютуқ- 
ларини кенг оммапаштириш, оммавий ахборот 
воситалари ходимлари фуқаролик позициялари- 
ни намоён этишлари учун кенг шароит яратиш 
ҳамда журналистларда танқидий-таҳлилий 
мушоҳада ва ижодий фаолиятга янгича 
ёндашувларни шакллантириш ва рағбатлантириш 
мақсадида “Олтин қэлам” XIII миллий мукофоти 
учун халқаро танловни ўтказади.

3 май — Жаҳон матбуоти эркинлиги кунига 
бағишланган бу танловга 2017 йилнинг 31 мар- 
тидан 2018 йилнинг 31 мартигача — бир йил 
давомида газета ва журналларда чоп этилган, 
радио орқали эфирга узатилган ҳамда телеви- 
дениеда кўрсатилган ва интернет нашрларида 
берилган материаллар 2018 йилнинг 10 апрели- 
гача қабул қилинади.

Танлов ғолиблари учун куйидаги мукофот- 
лар таъсис этилган:

Журналистика соҳасида 
бош миллий мукофот

Ғолиб махсус диплом, "Олтин қалам” кўкрак 
нишони, статуэткаси ва Ўзбекистон Респуб- 
ликасида белгиланган энг кам иш ҳақининг 
200 баробари миқдорида пул мукофоти билан 
такдирланади.

Асосий мукофотлар:
Энг яхши журналистик материал учун миллий 

мукофот (телевидение — 1,2, 3-ўринлар);
Энг яхши журналистик материал учун миллий 

мукофот (радио — 1,2, 3-ўринлар);
Энг яхши журналистик материал учун миллий 

мукофот (босма оммавий ахборот воситалари —
1, 2, 3-ўринлар);

Энг яхши журналистик материал учун миллий 
мукофот (интернет-журналистика — 1, 2, 
3-ўринлар).

Биринчи ўринни олган ғолиблар диплом, 
“Олтин қалам” кўкрак нишони, статуэткаси ва 
энг кам иш ҳақининг 160 баробари миқдорида 
пул мукофоти билан такдирланадилар.

Иккинчи ўринни олган ғолиблар диплом, 
“Олтин қзлам” кўкрак нишони, статуэткаси ва 
энг кам иш ҳақининг 140 баробари миқдорида 
пул мукофоти билан тақдирланадилар.

Учинчи ўринни олган ғолиблар диплом, “Олтин 
қалам” кўкрак нишони, статуэткаси ва энг кам 
иш ҳақининг 120 баробари миқдорида пул 
мукофоти билан такдирланадилар.

Рағбатлантирувчи мукофотлар учун 
номинациялар:

оммавий ахборот воситаларида китобхонлик ма- 
данияти тарғиб қилинган энг яхши материал учун;

чет эллик журналистнинг Ўзбекистон ҳақида- 
ги энг яхши материали учун; 

энг яхши фоторепортаж; 
энг яхши матбуот хизмати.
Мазкур номинациялар ғолиблари диплом, 

“Олтин қалам” статуэткаси ва энг кам иш 
ҳақининг 50 баробари микдорида пул мукофоти 
билан такдирланадилар.

“Олтин қалам” танлови ғолибларини мукофот- 
лаш, шунингдек, уни ўтказиш билан боғлиқ сарф- 
харажатлар Узбекистон ижодкорларини қўллаб- 
қувватлаш “Илҳом” жамоат фондининг молиявий 
кўмагида амалга оширилади.

Шунингдек, миллий ҳамкорлар ҳамда Бирлаш- 
ган Миллатлар Ташкилоти, ЮНЕСКО каби қатор 
халқаро ташкилотларнинг Ўзбекистондаги 
ваколатхоналари ва элчихоналар ҳам ўз рағбат- 
лантирувчи мукофотларини таъсис этган (илова 
қилинади).

Танлов шартлари:
Танловга теле, радио, босма материаллар 

ҳамда интернет нашрларида эълон қилинган 
ишлар такдим этилади (5 тадан кам бўлмаслиги 
керак).

Телевидение бўйича видеоматериаллар (СЭ, 
ОУО дискда) 3 дақиқадан 30 дақиқагача бўлиши 
керак.

Радиоэшиттиришлар (СО, ОУО дискда) 5 дақи- 
қадан 30 дақиқагача бўлиши керак.

Матбуот ва интернет материаллари асл 
нусхада ёки кўчирма нусхада тақдим этилиши 
лозим,

Танловга юборилган маториалларга 
куйидагилар илова қилиниши шарт:

- муаллиф ҳақида маълумотнома (объективка);
- муаллифнинг турар жойи, уй ва иш 

телефонлари;
- паспорт нусхаси.
Танлов ғолибларини тантанали мукофотлаш 

маросими 2018 йил 3 май — Жаҳон матбуоти 
эркинлиги кунида тантанапи равишда ўтказилади.

Мукофот бир шахсга такроран берилмайди.
Материаллар “Олтин қалам” танловига” деб 

кўрсатилган ҳолда қуйидаги манзилга юборили- 
ши лозим;

100011, Тошкент шаҳри, Навоий кўчаси, 30-уй.
Ўзбекистон Журнапистлари ижодий уюшмаси,

3-қават.
Телефонлар: 244-64-61, 244-37-87.

ууууу/.1оигпаНз{.и2* * *

Миллий ҳамкорлар таъсис этган 
номинациялар

Ўзбокистон Касаба уюшмалари 
Федорацияси Конгаши:

1. “Меҳнат муносабатлари ёритилган энг яхши 
материал учун”.

2, “Ижтимоий шериклик мавзуси ёритилган 
энг яхши материал учун".

Ўзбокистон Мустақил босма ОАВ ва 
ахборот агонтликларини қўллаб-қувватлаш 
ва ривожлантириш жамоат фонди:

1. “Инновацион ғояларни тарғиб этган энг 
фаол журналист”.

2. “Халқ билан мулоқот ва инсон манфаат- 
лари йили" Давлат дастури ижросини ёритган 
энг фаол журналист”.

Халқаро ҳамкорлар таъсис этган 
номинациялар

ЮНЕСКОнинг Ўзбекистондаги ваколат- 
хонаси

“Инсон ҳуқуқлари бўйича Конвенциянинг 
70 йиллигига бағишланган энг яхши материал 
учун" (таълим, маданият ва оммавий ахборот 
воситалари соҳалари бўйича).

Рго]ос1 НОРЕ (ЮСАИД дастури) (АҚШ)
1. “Сил касаллигининг олдини олиш ва 

даволаш масалалари ёритилган энг яхши 
материал учун".

2. “Сил хасталигига чалинган беморларга 
нисбатан бағрикенглик» мавзуидаги энг яхши 
материал учун".

ОШ 1п1огпа(1опа1 (Гормания)
“Шахс ва жамият ривожида катта ёшдагилар- 

ни ўқитиш/бошқа касбга йўналтиришнинг ўрни 
ҳақидаги энг яхши материал учун" (фақат босма 
ва онлайн ОАВ журналистлари учун).

“Минтақавий мулоқот" халқаро ташкилоти 
(Словония)

“Коррупцияга қарши кураш ёритилган энг 
яхши материал учун".

АҚШнинг Ўэбокистондаги элчихонаси
“Ўзбекистон ва АҚШ ўртасидаги алоқалар 

ривожи ҳақидаги энг яхши материал учун”.
ХХРнинг Ўзбокистондаги элчихонаси
1. “Шанхай ҳамкорлик ташкилоти доирасида- 

ги самарали ҳамкорлик ёритилган энг яхши 
материал учун”.

2. “Хитой ва Ўзбекистон ўртасидаги икки 
томонлама муносабатлар ривожи ҳақидаги энг 
яхши материал учун”.

3. “Бир макон, бир йўл” қурилиши ёритилган 
энг яхши материал учун.

Туркия Республикасининг Ўзбскистонда- 
ги элчихонаси

1. “Ўзбекистон ва Туркия ўртасидаги муноса- 
батлар ҳақидаги энг яхши материал учун” 
(пойтахт журналистлари учун).

2. “Ўзбекистон ва Туркия ўртасидаги иқтисо- 
дий ҳамкорлик ҳақидаги энг яхши материал учун” 
(ҳудудий журналистлар учун).

3. “Ўзбекистон ва Туркия ўртасида туризмни 
ривожлантириш масалаларига бағишланган энг 
яхши материал учун” (ҳудудий журналистлар 
учун).

Озарбайжон Роспубликасининг Ўзбскис- 
тондаги элчихонаси хузуридаги Озарбайжон 
маданият маркаэи

1. “Ўзбекистон ва Озарбайжон: Буюк Ипак 
йўлида_ қадим замонлардан бугунга қадар".

2. “Ўзбекистон ва Озарбайжон — кўп миллат- 
ли ва бағрикенг мамлакатлар» мавзуидаги энг 
яхши материал учун”.

Марказий Осиб минтақавий экология 
марказининг филиали (РЭЦЦА)

“Сув-экология мавзуидаги муаммолар ва 
уларнинг ечимларига бағишланган энг яхши 
материаллар учун” (иқлим ўзгариши шароитида 
Узбекистоннинг шаҳар ва қишлоқларида сувни 
тежаш борасида амалга оширилаётган ишлар), 
Фотомухбирлар, босма ва электрон ОАВ 
журналистлари учун 3 та номинация.

Гёто институти
“Ўзбекистоннинг маданият соҳасидаги сиёсати 

масалаларига бағишланган энг яхши маториал 
учун”.

Шу билан бирга, Бирлашган Миллатлар 
Ташкилотининг Ўзбекистондаги ваколатхонаси, 
Европада Хавфсизлик ва ҳамкорлик ташкилоти- 
нинг Узбекистондаги лойиҳалари координатори 
ва Грузия Республикасининг Ўзбекистондаги 
элчихонаси ҳам ўз мукофотлари билан иштирок 
этишни режалаштирмоқда.

Иситиш ва ҳавони алмаштириш
7-халқаро кўргазма .

2 0 1 8  йил 2 8  февраль -  2 март

Ўзбекистон, Тошкент шахри, 
«Ўзэкспомарказ» МКК, 3-павильон

ОМИМЕ
РЎЙХАТДАН
ЎТИНГ

Тошкент кимё-технология институти
қуйидаги кафедраларнинг профессор-ўқитувчи лавозимларига 

шартнома асосида танлов эълон қилади:
• Юқори молекулали бирикмалар ва пластмассалар тохнологияси кафсдраси: профоссор, доцент, 

ассистент.
• Нофть ва газни қайта ишлаш кимсвий тохнологияси кафодраси: доцент, катта ўқитуочи, ассистент.
• Цоллюлоза ва бғочсозлик тсхнологияси кафодраси: катта ўқитувчи, ассистент.
• Органик кимё ва оғир органик синтоз технологияси кафсдраси: доцент, катта ўқитувчи, ассистент.
• Ноорганик моддалар кимёвий тохнологияси кафсдраси: доцонт, катта ўқитувчи, ассистент.
• Силикат материаллар тохнологияси кафсдраси: доцонт, ассистонт.
• Аналитик, физикавий ва коллоид кимё кафсдраси: профессор, доцент, катта ўқитувчи, ассистент.
• Саноат экологияси кафсдраси: катта ўқитувчи, ассистонт.
• Кимсвий тохнологик жараён ва қурилмалар кафодраси: профессор, доцент, катта ўқитувчи, ассистент.
• Умумий ва ноорганик кимё кафодраси: доцонт, катта ўқитувчи, ассистонт.
• Озиқ-овқат хавфсизлиги кафодраси: катта ўқитувчи.
• Биотсхнология кафсдраси: доцонт.
• Озиқ-овқат мақсулотлари тохнологияси кафодраси: профессор, доцент, каттаўқитувчи, ассистонт.
• Информатика, автоматлаштириш ва бошқарув кафсдраси: доцонт, катта ўқитувчи, ассистент.
• Озиқ-овқат саноати машина жиқозлари-моханика асослари кафодраси: катта ўқитувчи, ассистент.
• Саноат иқтисодиёти ва моножмонти кафодраси: доцонт, катта ўқитувчи, ассистент.
• Мақсулот сифати моножмонти кафодраси: катта ўқитувчи, ассистонт.
• Касбий таълим кафодраси: доцонт, ассистонт.
• Тиллар кафедраси: катта ўқитувчи, ўқитувчи.
• Ўзбокистон тарихи ва сиёсий фанлар кафодраси: катта ўқитувчи, ўқитувчи.
• Фалсаф а ва маънавият асослари кафсдраси: профессор, катта ўқитувчи, ўқитувчи.
• Физика ва элоктротохника кафодраси: доцент, катта ўқитувчи, ассистент.
• Олий матоматика кафодраси: доцонт, ассистент.
• Жисмоний тарбия ва спорт кафодраси: ўқитувчи.

Юқоридаги лавозимларга тогишли номзодлардан қужжатлар эълон чоп этилган санадан 
бошлаб бир ой муддат мобайнида қабул қилинади.

Манзил: 100011, Тошконт шахри, Навоий кўчаси, 32-уй, кадрлар бўлими.
Толофон: (0-371) 244-79-31.

Сара уруғ — самарадорлик омили
Халқимиз ерга, деҳқончилик ва чорвачиликка ўзгача мехр 

қўйган, пахтачилигу ғаллачилик, боғдорчилик ҳамда 
пиллачиликнинг ҳадисини олган. Буни биргина ўтган йили 
фермер ва деҳқонларимизнинг фидокорона меҳнати туфайли 
мамлакатимиз бўйича 8 миллион 377 минг тонна ғалла, 2 
миллион 930 тоннадан зиёд пахта ҳосили,
12 минг 450 тонна пилла, 318 минг тонна шоли, 23 миллион 
тонна мева-сабзавот, 13 миллион тонна гўшт ҳамда сут 
маҳсулотлари етиштирилгани мисолида ҳам кўриш мумкин.

УЖ СЕНАТОР М УШ О ҲАД АСИ

2017 йилда биринчи марта ғал- 
ладан бўшаган қарийб 1 миллион 
гектар майдонда сабзавот, 
картошка, полиз ва дуккакли 
экинлар парваришланиб, улардан 
5,5 миллион тоннадан ортиқ 
ҳосил олинди. Айни чоғда 34 минг 
гектар пахта ва 10 минг гектар 
ғалла майдонлари ўрнига озуқа 
ҳамда мойли экинлар экилиб, 
интенсив боғ ва токзорлар 
барпо қилинди. Шунинг ўзиёқ, 
Президентимиз эътироф 
этганидек, соҳанинг меҳнати 
қанчалик шарафли, нони эса 
қанчалик тотли ҳамда ширин 
эканини тасдиқлайди.

Дарҳақиқат, тараққиётимиз 
янги босқичининг маёғи бўлмиш 
Харакатлар стратегияси асосида 
қишлоқ хўжалигини диверсифика- 
ция қилиш, ер-сув ресурсларидан 
оқилона фойдаланиш, экспортбоп 
маҳсулотлар етиштириш орқали 
деҳқонлар даромадини ошириш 
борасида тизимли ишлар олиб 
борилаяпти. Сўнгги бир ярим йил 
ичида соҳанинг қонунчилик асос- 
лари инвентаризациядан ўткази- 
либ, такомиллаштирилди. Бу эса 
қишлоқ хўжалигида самарадорлик- 
ни ошириш, миришкор деҳқонлар

ишини енгиллаштириш, аҳолининг 
озиқ-овқат хавфсизлигини таъмин- 
лаш учун соҳага инновацияларни 
кенг жорий қилишни, илм-фан ва 
селекция ютуқларидан янада 
унумли фойдаланишни тақозо 
этмокда.

Экспертлар фикрича, қишлоқ 
хўжалигини ривожлантиришда 
илм-фан ҳаёт талабларидан ор- 
қада қолаётгани олдимизда 
турган жиддий муаммолардан 
бири ҳисобланади. Шу боис ҳам 
Президентимизнинг парламентга 
Мурожаатномасида селекция иш- 
ларини оқилона ва самарали 
йўлга қўйиш, соҳага илм-фан 
ютуқлари, инновацион ишланма- 
ларни кенг жорий этиш зарурли- 
ги алоҳида кўрсатиб ўтилган эди. 
Ҳозирги кунда юртимизда 51 фо- 
издан зиёд аҳоли қишлоқ жой- 
ларда истиқомат қилади. Бироқ 
қишлоқ хўжалиги маҳсулотлари- 
нинг мамлакат ялпи ички маҳсу- 
лотидаги улуши 17 фоиздан ош- 
майди. Аграр соҳа маҳсулотлари- 
ни қайта ишлаш ҳажми эса 10 фо- 
изга ҳам етмайди. Ҳолбуки, ри- 
вожланган давлатларда бу кўрсат- 
кич 50 фоиздан ортиқни ташкил 
этади. Шу боис ҳам Юртбошимиз

қишлоқ хўжалигини янада ислоҳ 
қилиш бўйича комплекс дастур 
ишлаб чиқиш зарурлигига алоҳи- 
да тўхталди.

Албатта, ўтган давр мобайни- 
да мамлакатимизда селекция 
соҳасида муайян натижаларга 
эришилди. Бунда, айниқса, соҳа- 
га оид қабул қилинган элликдан 
ортиқ қонун ҳужжатлари муҳим 
аҳамият касб этди. Мазкур нор- 
матив-ҳуқуқий ҳужжатлар ҳаётга 
татбиқ қилиниши натижасида 
мамлакатимизда табиий-иқлим 
шароитга мослаштирилган эрта- 
пишар, серҳосил навларни 
яратиш, кўпайтириш, қишлоқ 
хўжалигини юқори сифатли уруғ- 
ликлар билан таъминлаш, уруғ- 
чиликда жаҳон тажрибаси ютуқ- 
ларидан фойдаланиш борасида 
самараларга эришилгани ҳам бор 
гап. Масалан, ўтган йили қишлоқ 
хўжалиги экинлари селекцияси ва 
уруғчиликни комплекс ривожлан- 
тиришни янада яхшилашда замо- 
навий ҳамда илғор агротехноло- 
гияларни жорий этиш мақсадида 
Қишлоқ хўжалиги вазирлигига 
қарашли Сабзавот, полиз 
экинлари ва картошкачилик ил- 
мий-тадқиқот институти томони- 
дан 21,5 тонна сабзавот ҳамда 
полиз уруғлари етиштирилиб, 
фермер ва деҳқон хўжаликлари- 
га етказиб берилди.

Бироқ Олий Мажлис Сенати- 
нинг Аграр, сув хўжалиги маса- 
лалари ва экология қўмитаси то- 
монидан амалдаги қонун ҳужжат- 
лари ижроси бўйича олиб борил- 
ган ўрганишлар, қолаверса, олим- 
лар ҳамда мутахассислар билан 
ҳамкорликдаги изланишлар соҳа- 
да қатор муаммолар борлигини

кўрсатмокда. Масалан, соҳанинг 
ташкилий ва бошқарув тизими 
ҳозирги замон талабига тўла жа- 
воб беради, деб бўлмайди. Уруғ- 
лик етиштирувчи фермер хўжа- 
ликлари фаолиятини мувофиқ- 
лаштириш тизими эскиргани си- 
фатли уруғлик ҳамда пахта ва 
ғалла етиштиришда камчиликлар- 
га йўл қўйилишига сабаб бўлмоқ- 
да. Ўрганишларимиз ғўза, бошоқ- 
ли дон экинлари уруғликларини 
жамғариш, қайта ишлаш, сақлаш, 
фермер хўжаликларига етказиб 
бериш ишлари қониқарсиз таш- 
кил этилганини ҳам кўрсатди. 
Жумладан, уруғлик пахта ҳамда 
донни навлар ва авлодпар бўйи- 
ча алоҳида жамғариш, амалдаги 
стандарт талабларига мос равиш- 
да сақлаш ҳамда қайта ишлаш 
жараёнларини назорат қилиш 
ишлари етарли даражада ташкил 
этилмагани оқибатида уларнинг 
сифатини таъминлашга эришил- 
маяпти.

Яна бир мисол: кейинги йил- 
ларда республикада шоли селек- 
цияси, уруғчилиги ва парвариш- 
лаш агротехникасида тизимли 
тадбирлар амалга оширилмагани, 
шоли майдонларининг қисқариши 
натижасида аҳолининг гуручга 
бўлган талаби қондирилмаслиги 
мазкур маҳсулот нархи ошишига 
олиб келмокда. Ёки мамлакати- 
мизда уруғчиликка ихтисослашти- 
рилган фермер хўжаликпарида 
ем-хашак экинлари уруғчилиги 
бўйича вазифалар талаб даража- 
сида бажарилмаётир. Бундан 
ташқари, уруғчилик ва уруғшунос- 
лик соҳасида юқори илмий мала- 
кага эга кадрлар етишмаслиги 
боис соҳада илмий тадқиқот

ишлари етарлича олиб борилма- 
япти. Бу ҳам соҳада муаммолар 
чуқурлашишига асосий сабаблар- 
дан биридир.

Табиийки, мазкур муаммолар- 
ни ҳал этишда давлатимиз 
раҳбари белгилаб берган вази- 
фалардан келиб чиққан ҳолда, 
аниқ чора-тадбирларни кўриш- 
нинг вақти келди. Бунда, авва- 
ламбор, мамлакатимиз турли туп- 
роқ-иқлим шароитига мос, ҳосил- 
дор, тезпишар, тола сифати жа- 
ҳон андозаларига мос, абиотик ва 
биотик омилларга бардошли ўрта 
ҳамда ингичка толали навлар 
яратишга эътиборни кучайтириш 
мақсадга мувофиқ. Айни пайтда 
элита уруғчилиги хўжаликлари 
фаолиятини такомиллаштириш, 
қишлоқ хўжалиги экинлари навла- 
рини илмий асосда жойлашти- 
риш, алмашлаб экиш тизимини 
жорий этиш, тизимда назоратни 
кучайтириш, соҳанинг моддий- 
техника базасини мустаҳкамлаш 
ҳам долзарб саналади.

Умуман, Президентимизнинг 
Олий Мажлисга Мурожаатномаси- 
да белгилаб берилган устувор 
вазифаларнинг ҳаётга изчил тат- 
биқ этилиши қишлоқ хўжалигида 
самарадорлик ва рентабелликни 
ошириш халқимиз турмуш даража- 
сини янада яхшилаш, мамлакати- 
миз экспорт салоҳиятини юксал- 
тиришда ҳал қилувчи аҳамият касб 
этади.

Баҳодир ТОЖИЕВ, 
Ўзбекистон Республикаси 

Олий М ажлиси Сенатининг 
Аграр, сув хўж алиги  масалалари 

ва экология қўмитаси раиси 
ўринбосари .

ўА ТА Ш А Б Б У С  _________

Халқаро аҳамиятдаги 
“М-34" автойўлининг Гулистон —
Янгиер шаҳарлари ўртасидаги қисми 
атрофига 10 минг тупдан зиёд 
манзарали дарахт кўчатлари ўтқазилди.

Йўл бўйида 
настарин гуллайди

Натижада йўлнинг ушбу масофаси четлари- 
даги яйдоқ жойлар, ҳадемай, яшилликка 
бурканади. Айтиш лозимки, бу яқинда фаолият 
бошлаган “Сирдарёйўлкўкалам” унитар корхона- 
сининг дастлабки ташаббусидир.

— Президентимиз ўтган йили Сирдарё вилоя- 
тига ташрифи чоғида “М-34” автойўлининг 
Гулистондан Даштободгача бўлган қисми 
атрофини кўкаламзорлаштириш бўйича топши- 
риқ берганди, — дейди “Сирдарёйўлкўкалам” 
унитар корхонаси бош агрономи Равшан 
Беркинов. — Айни чоғда ушбу вазифани аниқ 
чора-тадбирлар асосида амалга ошираяпмиз. 
Хусусан, дарахт парваришланадиган майдонлар- 
ни текислаш, суғориш тизимини яратиш, тупроқ- 
ни ниҳол учун зарур бўлган ўғитлар билан тўйин- 
тириш ишларига алоҳида эътибор қаратаяпмиз. 
Масалан, Гулистон ва Даштобод оралиғидаги 
ариқ ҳамда каналлардан йироқ жойларда 11 тик 
қудуқ қазилди. Бу эса ўтқазилган кўчатларни ўз 
вақгида суғориш имкониятини яратади.

Эътиборлиси, йўл четларига ниҳол қадашда 
ҳам янгича ёндашув кузатилмоқда. Дейлик, 
биринчи қаторда настаринлар ўзининг ажиб 
гуллари билан ҳайдовчи ва йўловчиларга завқ 
бағишласа, иккинчи қатордаги арчалар доимий 
яшилликни таъминлаб туради. Кейинги сафлар- 
дан эса яна бир неча турдаги манзарали дарахт- 
лар ўрин эгалламоқда. Яна бир жиҳат шуқи, йўл 
бўйларига ўтқазилаётган ниҳоллар ҳудуднинг ўз 
ўрмон хўжалигида парваришланган бўлиб, улар 
маҳаллий ер шароити, хусусан, шўрхок тупроқда 
ҳам тутиб кетади ва баравж ривожланади.

А ҳм адали ШЕРНАЗАРОВ, 
«Халқ сўзи» мухбири.

«Ўғлим, албатта, 
ишончни оқлайди!»

Бутунжаҳон антидопинг 
агентлиги (\/\/АОА) президенти:

«Ўзбекистонда допингга 
қарши кураш бўйича 
олиб борилаётган ишлар 
юксак баҳога лойиқ»

Шу кунларда дунё аҳлининг асосий эътибори 
Жанубий Кореянинг Пхёнчхан шахрида бўлиб 
ўтаётган XXIII қишки Олимпия ўйинларига 
қаратилган. Ушбу йирик анжуманда жаҳоннинг 
етакчи спорт ташкилотлари, юзга яқин қатнашчи 
мамлакатлар орасида Ўзбекистон делегацияси 
ҳам иштирок этмокда.

^ С ЕН С Е
М0М01А1.Е

О Р А С Е

Олимпиада дастури дои- 
расида Сеулда Корея 
Республикаси Маданият, 
спорт ва туризм вазирлиги 
томонидан спорт соҳаси 
мутасаддилари учун “Жами- 
ятда спорт қадриятларини 
ривожлантириш” мавзуида 
конференция ташкил этил- 
ди. Унда допингларсиз 
ҳалол спортга эришиш, 
мусобақалардаги ғирром- 
ликларнинг олдини олиш, 
спорт қадриятларини 
ривожлантириш каби маса- 
лалар ҳақида сўз борди.

Конференция якунида 
Ўзбекистон Миллий олим- 
пия қўмитаси президенти 
Умид Аҳмаджонов Бутунжа- 
ҳон антидопинг агентлиги 
(\А/АОА) президенти Крейг 
Риди билан учрашди. 
Мулоқот чоғида томонлар 
ўртасида ўзаро дўстона 
алоқапарни ўрнатиш, Олим- 
пия ҳаракатини янада 
ривожлантириш бўйича 
ҳамкорлик ришталарини

мустаҳкамлаш юза- 
сидан келишувга 
эришилди.

— Ўзбекистонда 
допингга қарши 
кураш бўйича олиб 
борилаётган ишлар 
юксак баҳога 
лойиқ, — деди 

МАРА президенти. — 
Хусусан, Президент Шавкат 
Мирзиёевнинг шу йил қабул 
қилган Миллий антидопинг 
агентлиги фаолиятини 
ташкил этиш бўйича қарори 
Бутунжаҳон антидопинг 
агентлигининг кодекс ва 
стандартларини самарали 
амалга оширишга хизмат 
қилади. Асосийси эса 
мамлакатингизда спорт 
соҳасида соғлом муҳитни 
яратиш, спортчилар ораси- 
да ҳалоллик ва ҳаққоний- 
лик фазилатларини янада 
кучайтиришни таъминлай,- 
ди. Мени Ўзбекистонга 
таклиф қилганингиздан 
жуда мамнунман ва буни 
бажонидил қабул қиламан. 
Ўйлайманки, иш тақвимим- 
дан келиб чиққан ҳолда 
яқин ойлар ичида юртин- 
гизга ташриф буюраман.

«Халқ сўзи» м ухбири 
Омонулла ФАЙЗИЕВ 

тайёрлади.

/ I  (Давоми. Бошланиши 1-бетда).
N

— Бугун ўғлим Баҳодир- 
жоннинг ҳаётида унутилмас 
кун, — дейди Қоровулбозор 
туманидаги Қўриқгепа қиш- 
лоғида яшовчи Юлдуз 
Қандимова. — Армияда 
йигитлик бурчини ўташ ни- 
ятида эди. Шукр, орзусига 
етишди. Фарзандим муд- 
датли ҳарбий хизматни на- 
мунали ўтаб, халқимиз 
ишончига муносиб бўлади.

Юлдуз опанинг айтиши- 
ча, Баҳодиржон оилада 
яхши тарбия кўрди. Бўш 
пайтларида спорт билан 
шуғулланди. Бухоро тиб- 
биёт коллежида ўқиди. Ўз 
билимини оширди. Булар- 
нинг барчаси унинг тест 
синовлари ҳамда жисмоний 
тайёргарлик бўйича олинган 
имтиҳондан муваффақиятли 
ўтишида асқатди.

— Мамлакат Қуролли 
Кучлари сафида хизмат 
қиладиган ёшларнинг соғ- 
лиғи, интеллектуал салоҳи- 
яти жуда муҳим аҳамиятга 
эга, — дейди вилоят мудо- 
фаа ишлари бошқармаси

Ҳушёрлик — «тилсиз ёв»га тўсиқ

Ўт ўчириш велосипеди яратилди

ходими Дониёр Бақоев. — 
Шу боисдан ҳам жорий йил- 
ги чақирувда бу масалага 
ҳар қачонгидан кўра масъу- 
лият билан ёндашилди. 
Бугун армияга жўнаб 
кетаётганлар ҳам жисмонан 
бақувват, маънан кучли 
йигитлардир.

...Сафланишга буйруқ 
берилди. Ҳарбий оркестр 
мусиқаси остида йигитлар- 
ни муддатли ҳарбий хизмат- 
га жўнатишга бағишланган 
тантанали тадбир бошлан- 
ди. Сўз олганлар Ватанимиз 
тинчлиги, ҳаётимиз осойиш- 
талигини таъминлаш йўли- 
да фидойилик кўрсатиш ҳар 
бир йигит учун шон-шараф 
иши эканини таькидлаб, 
ўғлонларга оқ йўл тила- 
дилар.

Маросимда бўлажак 
аскарларга ташкилотчилар 
томонидан эсдалик совға- 
лар топширилди. Ватан, 
тинчлик ва ёшликни мадҳ 
этувчи куй-қўшиқлар барча- 
га кўтаринки кайфият 
бағишлади.

Истам ИБРОҲИМОВ, 
«Халқ сўзи» мухбири.

Э Ъ Л О Н Л А Р

даги каби ҳолатларнинг олдини олиш 
мақсадида Тошкент шаҳар Миробод 
тумани ё н ғ и н  хавфсизлиги бўлими 
томонидан ҳафтанинг ҳар чоршанба куни 
туманда жойлашган маҳалла ҳамда бошқа 
масканларда ёнғин хавфсизлигини 
таъминлаш юзасидан тушунтириш ва 
суҳбатлар олиб борилиб, фуқаролар 
лоқайд бўлмасликка, енғин хавфсизлиги 
қоида ҳамда талабларига қатъий риоя 
қилишга чақирилмоқда. Айтиш жоизки, 
ушбу саъй-ҳаракатларимиз ўз самараси- 
ни бера бошлади. Одамларимизнинг бу 
борадаги ҳушёрлиги ошиб, жойларда 
ёнғин ҳолатлари сезиларли даражада 
камайишига эришилаётир.

Ж асур ТЎРАБОЕВ, 
М иробод тумани ЁХБ инспектори, 

ки ч и к  сержант.

Устюрт кенгликларида жойлашган 
“1Я-КОП СЬет/каГ’ масъулияти чекланган 
жамиятида ёнғиндан муҳофаза қилиш 
борасида янги ихтиро — кузатув велосипеди 
яратилди.
Иккита ўт ўчириш баллони, қутқариш арқони, 

болға, чироқ, шланг, багор, лом, тиббий қутича, 
кигиз, сув идиши, овоз кучайтиргич каби зарур 
жиҳозлар велосипедга шундай жойлаштирилганки, 
ходим унда ҳудуд бўйлаб кузатув ишларини бемалол 
олиб бораверади. Корхонанинг 105 гектарлик 
ҳудудида бу жуда зарур.

— Ёнғин ўчириш дастаги ҳам инновацион ғоя 
маҳсули, — дейди ихтирочи лейтенант Султонбек 
Тангирберганов. — Томларнинг металл тунука билан 
қоплангани ҳам энди ёнғинни ўчиришда мураккаб- 
ликлар туғдирмайди, барчасини ҳисобга олганмиз.

Ҳидоят АҲМЕДОВ, 
«Халқ сўзи» мухбири.

Кексаларимиз дуога қўл очганларида, “Ўт балосидан асрасин" дея ният 
қилишади. Бу бежиз эмас. Зеро, “тилсиз ёв” туфайли нафақат модций 
бойликлар кулга айланиб, халқ хўжалигига зиён етади, балки инсонлар 
ҳаётига ҳам катта хавф туғилади.

Шу нуқгаи назардан, аҳоли масканлари 
ва иқтисодиёт корхоналарини, бино- 
иншоотлар ҳамда маҳсулотларни ёнғин- 
дан асраш ҳар бир таШкилот жамоаси 
ва фуқароларнинг бурчига айланмоғи 
лозим. Бироқ, таассуфки, айрим тадбир- 
корларимиз ёнғин хавфсизлиги талаб- 
ларига ҳамиша ҳам риоя этавермайди- 
лар. Хусусан, ана шундай лоқайдлик 
туфайли Миробод тумани, Қўшкўприк 
кўчаси, 22-уйда жойлашган “Қуш тили” 
МЧЖ биносида ёнғин келиб чикди ва

натижада бино томининг 350 кв.м. 
қисмидаги ёғоч панжаралар яроқсиз 
ҳолга келди. Бундан ташқари, С. Азимов 
кўчаси, 74-уйда жойлашган “Инагамов 
миллий таомлари” МЧЖга қарашли 
ошхона биносида юз берган ёнғин бино 
шифти ҳамда томига зарар етказди.

Президентимизнинг “Ички ишлар 
органлари ёнғин хавфсизлиги бўлинма- 
лари фаолиятини тубдан такомиллашти- 
риш чора-тадбирлари тўғрисида”ги 
қарори талабларини бажариш ва юқори-

ОЮАМАПЦтШЗНВАИК
“Ўзсаноатқурилишбанк” АТБ мижозлар ва 

фуқаролардан келиб тушган таклифлар, уларнинг 
хоҳиш-истаклари ҳамда эҳтиёжларига таяниб, 
истеъмол кредити турларини янада кўпайтирди. 
Банкка тақдим қилинадиган ҳужжатлар сони ҳам 
кескин камайтирилиб, кредитни қисқа муддатда 
бериш энг асосий вазифа этиб белгиланди.

Истеьмол кредити олиш ниятидаги фуқаролар 
ортиқна қоюзбозликлардан холи бўлган ҳолда, молия 
муассасасига, бор-йўғи, паспорт нусхаси, охирги 
12 ой мобайнидаги даромадлари тўғрисида 
маълумотнома, таъминот (кафил) ҳужжатлари

ва харид қилинаётган товар олди-сотди 
(кўрсатилаётган хизмат) шартномасини тақдим 
этишлари кифоя. Қолаверса, мижозлар унун янада 
қулайлик яратиш мақсадида мазкур кредитлар 
бошланғич бадалсиз 3 йил муддатгана имтиёзли 
равишда бериладиган бўлди.

“Ўзсаноатқурилишбанк” АТБ томонидан тақдим 
қилинаётган “оуегс!га/( ” кредитини алоҳида қайд 
этиш  жоиз. Ушбу кредитнинг қулай томони 
шундаки, эндиликда фуқаролар ойлик иш 
ҳақини аввалдан олиш имкониятига эга бўладилар. 
Яъни ҳужжатларни расмийлаштирганидан сўнг ўз 
эҳтиёжига қараб, банкка келмасдан, куннинг 
исталган вақтида, онлайн тарзда, 1-2 дақиқа 
инида маблағни юклаб олишлари мумкин. Бунинг 
унун ф ақатгина кредит олувни шахс

“Ўзсаноатқуршшшбанк” АТБ томонидан иш ҳақи 
олиш унун тақдим қилинган “ [/^сагс!” пластик 
картасига эга бўлиши лозим. Кредит пластик 
картага ‘ЧГ^РЗВ МоЪИ” иловаси орқали электрон 
сўровга асосан, тўғридан-тўғри ўтказилади. Шу 
билан бирга, ушбу картага юкланган маблағни 
эҳтиёжга қараб, ҳен қандай некловларсиз 
ишлатиш мумкин.

Яна бир муҳим янгилик. “Ўзсаноатқурилишбанк ” 
АТБ мижозларга тезкор, сифатли ва қулай бўлган 
хизмат кўрсатишни янада яхшилаш мақсадида 
тушликсиз фаолият кўрсатиш тизимини жорий 
қилди. Эндиликда мижозлар мазкур тизим орқали 
туишик вақтида ҳам (соат 13.00 дан 14.00 гана) 
ҳен қандай тўсиқларсиз бемалол банк 
хизматларидан фойдаланишлари мумкин.

.'■'М1Н вшо иипинк

ЗАМОНАВИИ ВА ИННОВАЦИОН
банк хизматларини такдим этаётган “Ўзсаноатқурилишбанк” АТБ мижозлари ишончини янада кўпроқ қозониш йўлида фаолият кўрсатмоқда

Сўнгги пайтларда юртимизда тадбиркор- 
ликка бўлган қизиқиш янада кучайди. Чунки 
ўтган қисқа вакт мобайнида кўплаб меъёрий- 
ҳукуқий ҳужжатлар қабул қилиниб, бизнес 
фаолиятини бошлаш истагидагилар 
ташаббуси ҳар томонлама қўллаб-қувватлан- 
моқда. Ишбилармонларнинг ҳақ-ҳуқуқларини 
муҳофаза этувчи қатор тузилмалар ташкил 
қилингани, бизнес вакилларига қўшимча 
имтиёзу енгилликлар берилаётгани, тижорат 
банкларидан кредит олиш тизими соддалаш- 
тирилаётгани бунда муҳим аҳамият касб 
этаётир.

Президентимиз Шавкат Мирзиёев 
таклифи билан Хапқ билан мулоқот ва инсон 
манфаатлари йилининг мантиқий давоми 
сифатида номланган Фаол тадбиркорлик, 
инновацион ғоялар ва технологияларни 
қўллаб-қувватлаш йилида ҳам тижорат 
банкларига ҳар бир оила билан самарали

мулоқотни йўлга қўйиш, фуқароларнинг 
тадбиркорлик билан шуғулланишига кенг 
имконият яратиш, уларга молиявий кўмак 
ҳамда мадад бериш асосий устувор вазифа 
этиб белгилангани ҳам бежиз эмас. Шу 
мақсадда юртимиз банк-молия тизими 
фаолияти кэйтадан кўриб чиқилиб, улар томо- 
нидан тадбиркорлик субъектлари учун кўплаб 
имтиёзлару имкониятлар яратилмокда.

Табиийки, бундай янгиланишлар жараё- 
нида “Ўзсаноатқурилишбанк” ҳам ҳар бир 
фуқаронинг ўз куч ва имконияти, қобилияти 
ҳамда салоҳиятини рўёбга чиқариши учун 
кўмаклашиш, халқимизни тадбиркорликка 
ўргатиш ва етаклашга ўз фаолиятининг энг 
муҳим йўналишларидан бири сифатида 
алоҳида эътибор қаратаяпти. Буни 
тадбиркорларнинг “Ўзсаноатқурилишбанк” 
жамоасининг бугунги фаолияти ҳақидаги 
фикр-мулоҳазаларидан ҳам билиш мумкин.

Энг яқин кўмакчимиз
Еогсний ЕРОФЕЕВ, 

Кармана туманидаги 
“ № уо1 СаЬе1 Соппес1ог” 
МЧЖ шаклидаги кушма 

корхона раҳбари: 
— Гувоҳи бўлиб турибмиз, 

Президентимиз Шавкат 
Мирзиёев томонидан ўз 
бизнесини йўлга қўйиб, 
тадбиркорлик фаолиятини 
кенгайтирмоқчи бўлган 
ишбилармонлар учун кўплаб 
имкониятлар яратилмоқда.

Давлатимиз раҳбари 
2017 йил 28 март куни вилоя- 
тимизга ташрифи чогида ҳудуд 
тадбиркорлари билан учра- 
шиб, дилдан суҳбатлашдилар, 
ишларимиз билан яқиндан 
танишиб, фаолиятимизни 
янада такомиллаштириш бўйи- 
ча зарур кўрсатма ва тавсия- 
лар бердилар. Ўша мулоқотда 
мамлакатимизда яратиш ҳамда 
яшнатиш ишқи билан ёниб 
яшаётган, одамлар учун 
иккитагина бўлса-да, иш ўрни 
очган инсонни бошимга 
кўтаришга тайёрман, деган 
сўзларини эшитиб, қалбим 
чексиз ғурурга тўлганди. Ушбу 
эзгу даъват барча қатори ме- 
нинг кўнглимда ҳам янада 
кўпроқ меҳнат қилиб, оилам ва 
юртим тараққиёти учун ҳисса 
кўшишга иштиёқ уйғотди.

Вилоятимизда жаҳон бозори 
талабларига мос, экспортбоп 
маҳсулотлар ишлаб чиқариш, 
янги меҳнат жойлари яратиш- 
га алоҳида эътибор қаратил-

моқда. Кўпдан буён кабель 
маҳсулотлари тайёрлашга 
мўлжалланган асбоб-ускуна 
харид қилиб, корхонамиз 
фаолиятини кенгайтириш 
ниятим бор эди. Тажриба- 
лардан аёнки, янги лойиҳани 
пухта ҳамда рақобатдош этиб 
тайёрлаш учун инновацион 
ғояларни ўрганиш талаб қили- 
нади. Шу мақсадда мазкур 
соҳанинг етакчилари ҳисоблан- 
ган Хитой, Германия, Туркия 
сингари давлатларда бўлиб, 
уларнинг иш услубини 
ўргандим. Ҳисоб-китобимга 
кўра, лойиҳани ҳаётга татбиқ 
этишда зарур бўлган 
ускуналарнинг умумий қиймати
7.6 миллион АҚШ долларини 
ташкил қилар экан. Корхона 
ҳисобида 5 миллион АҚШ дол- 
лари миқдорида маблағ бўлиб, 
қолган суммани қаердан олиш 
муаммо эди. Шундан сўнг 
молиявий кўмак сўраб 
"Ўзсаноатқурилиш банк" 
АТБнинг Навоий вилояти мин- 
тақавий филиалига бордим. 
Мутасаддиларга бизнес- 
режамни билдирдим. Банк 
ходимлари лойиҳани ўрганиб 
чиқиб, қисқа фурсатда
2.6 миллион АҚШ доллари 
микдорида кредит маблағини 
ажратишди.

Ушбу маблағ кўмагида 
йилига 5,4 минг км. кабель 
ҳамда 10 минг дона муфта 
тайёрлашга мўлжалланган, 
Европанинг энг сўнгги ва

замонавий асбоб-ускуналар 
комплексини харид қилдим. 
Айни пайтда корхонамиз 
томонидан сифатли кабель 
маҳсулотлари тайёрланиб, 
ички ҳамда ташқи бозорларга 
етказиб берилмокда.

Лойиҳа доирасида Хитой 
Халқ Республикасининг “6и1( 
СаЬ1е ТгасЛпд Сотрапу” ва 
“Рпте МЬ 1п1егпа1юпа1 ТгасКпд 
Сотрапу” корхоналари билан 
дастлабки экспорт шартнома- 
ларини ҳам имзоладик. Келгу- 
сида Марказий Осиё ҳамда 
бошқа давлатларга 3,2 минг 
км. кабель маҳсулотларини 
экспорт қилишни ва ундан 
24,2 миллион АҚШ доллари 
микдорида даромад олишни 
режалаштирганмиз.

Дарвоқе, тайёрлаётган 
маҳсулотларимиз ички бозор- 
га чиқарилиши баробарида, 
экспортга ҳам йўнаптирилаёт- 
гани натижасида йигирма икки 
нафар юртдошимизнинг банд- 
лиги таъминланиб, шунча 
оилага қут-барака кирмоқда. 
Хайрли ишларимиз бошида 
туриб, имкониятлар эшигини 
очиб берган “Ўзсаноатқури- 
лишбанк”дан миннатдормиз. 
Банкнинг молиявий кўмаги 
сабаб амалга ошираётган 
лойиҳаларимиз юртдошлари-

мизга, оз бўлса-да, хурсанд- 
чилик улашиб, наф келтирса 
ва энг асосийси, Президенти- 
мизнинг тадбиркорларга 
яратиб берган имкониятлари 
ҳамда билдирган ишончларини 
оқлашга хизмат қилса, ана шу- 
нинг ўзи биз учун катта бахт!

Меҳнатларим 
зое кетмади

I
БИЗНИНГ МАЪЛУМОТ:

• Мазкур банк 2018 йил- 
да ҳудудларни ижтимоий- 
иқгисодий ривожлантириш 
дастурлари доирасида 
1300 та лойиҳани амапга 
оширади. Бунинг учун 
938 миллиард сўмлик 
кредит маблағлари ажрати- 
лиши режалаштирилган.

• Тадбиркорликни 
қўллаб-қувватлаш ишлари 
жорий йилда ҳам изчил 
давом эттирилади. Кичик 
бизнес вакилларига 
2018 йилда 1,8 триллион 
сўмлик кредитлар, жумладан, 
180 миллиард сўмлик мик- 
рокредитлар ажратилади.

• Шу йилда инвестиция 
кредитлари ҳажмлари яна- 
да оширилади. Бунинг учун 
4 триллион сўм миқдори- 
да кредитлар йўналтириш 
кўзда тутилган.

М ижоз халқаро пул ўтказм алари тизими орқали 
келган маблағларни ўз истагига кўра, 

куйидаги талаблар  бўйича олиш и мумкин:
— накд чет эл валютасида;
— нақдсиз кўринишдаги чет эл вапютасида, яъни мижоз 

номига очилган чет эл валюта омонат ҳисоб рақамига ёки 
унинг номига очилган чет эл вапютасидаги хапқаро 
пластик картасига ўтказиб берилиши;

— нақд миллий валютада;
— нақдсиз кўринишдаги миллий валютада, яъни мижоз 

номига очилган миллий валюта омонат ҳисоб рақамига 
ёки унинг номига очилган миллий вапютадаги пластик 
картасига ўтказиб берилади.

Шерали УМИРОВ, 
Бўка туманидаги 

“Адго 1пуез1 ТИА” 
МЧЖ раҳбари:

— Бугун юртимизда ҳалол 
меҳнат қилиш, фаол тад- 
биркорлик билан шуғулланиш 
учун етарли шароит ва 
имкониятлар мавжуд. Бунинг 
қадрига етиб, ундан самарали 
ҳамда тўғри фойдаланаётган 
тадбиркор учун барча йўл 
очиқ. Бунга мен бир 
тадбиркор сифатида ўз 
фаолиятим мисолида гувоҳ 
бўлиб турибман.

Айниқса, давлатимиз 
раҳбари томонидан тадбир- 
корлик йўналишига қаратила- 
ётган эътибору ғамхўрликлар, 
хусусан, жорий йилнинг 
“Фаол тадбиркорлик, иннова- 
цион ғоялар ва технология- 
ларни қўллаб-қувватлаш 
йили” деб эълон қилиниши 
биз, ишбилармонлар шижоа- 
тининг янада ўсиши, янгидан- 
янги ғояларни илгари сури- 
шимиз учун куч бермоқда.

Давлатимиз раҳбари жой- 
ларда амалга оширилаётган 
бунёдкорлик ишлари, олиб 
борилаётган ислоҳотлар 
жараёни, йирик лойиҳаларга

қизиқиш ва аҳоли билан 
мулоқот қилиш мақсадида шу 
йилнинг 5 январь куни вило- 
ятимизга ташриф буюрганди. 
Ташриф давомида барча соҳа 
қатори, тадбиркорлик йўнали- 
шига ҳам алоҳида эътибор 
қаратиб, вилоятда ўз бизне- 
сини йўлга қўйиб, уни кен- 
гайтирмоқчи бўлган фаол 
тадбиркор ҳамда ишбилар- 
монлар учун имтиёз ва имко- 
ниятлар кўлами янада кенга- 
йишини билдиргандилар.

Бу ғамхўрлик ҳақида эши- 
тар эканман, анчадан бери 
мўлжаллаб юрган, қуруқ мева 
ҳамда сабзавотларни тайёр- 
лашга ихтисослаштирилган 
лойиҳани ҳаётга татбиқ 
этишга аҳд қилдим. Бунинг 
учун, аввало, мазкур йўна- 
лишда юртимиз ва хорижий 
мамлакатлар тажрибаси 
билан яқиндан танишдим. 
Ўрганишларим натижасида, 
айниқса, Хитой, Бельгия 
ҳамда Туркия давлатларининг 
иш тажрибаси мени қизиқти- 
риб қўйди ва лойиҳа учун 
махсус ускуналарни ушбу 
мамлакатлардан сотиб 
олишни режалаштирдим.

Ускуналар хариди бўйича

Ҳасан ПАЙДОЕВ олган суратлар.

М ижоз халқаро пул ўтказм алари тизими орқали 
ўз маблағларини куйидаги 

талаблар бўйича жўнатиш и мумкин:
— нақд чет эл валютасини топшириш орқали;
— нақдсиз кўринишдаги чет эл валютасида, яъни мижоз 

номига очилган чет эл вапютаси омонат ҳисоб 
рақамидан ёки унинг номига очилган чет эл валютасидаги 
хапқаро пластик картасидан маблағлар ечиб олиниб, 
жўнатиш;

— нақд миллий вапютада (конвертация);
— мижоз номига очилган миллий валюта омонат ҳисоб 

рақамидан ёки унинг номига очилган миллий валютадаги 
пластик картасидан (конвертация).

танловим аниқ, аммо галдаги 
жараён асбоб-ускуналарни 
сотиб олиш билан боғлиқ 
эди. Тадбиркорлик билан 
шуғулланиб юрганлар яхши 
билади: янги лойиҳа тавак- 
калчилик асосида бошланади. 
Бу жараёнда катта пул тики- 
либ, унинг даромадини йил- 
лар давомида кутиш зарур. 
Шу боис вилоятимиздаги 
мавжуд тижорат банк- 
ларининг тақдим этаётган им- 
тиёзли ҳамда қулай кредит 
турлари билан бирма-бир 
танишиб чиқдим. Ушбу 
жараён кўп вақт талаб қилган 
бўлса-да, ўз фойдасини ҳам 
берди. Яъни ҳудудимиздаги 
банк-молия муассасалари 
орасида лойиҳа учун ҳар 
томонлама қулай, ишончли ва 
имтиёзларга бой бўлган 
“Ўзсаноатқурилишбанк”ни 
танладим. Пухта ишланган 
бизнес лойиҳа ва “Ўзсаноат- 
қурилишбанк” АТБнинг 
вилоятимиздаги минтақавий 
филиали томонидан ажратил- 
ган 1,3 миллион АҚШ долла- 
ри эвазига Хитой, Бельгия, 
Туркия давлатларининг соати- 
га 3-4 тонна мева-сабзавот 
маҳсулотларини қуритиш, 
кесиш, саралаш ҳамда қайта 
ишлаш имкониятига эга 
бўлган энг илғор асбоб- 
ускуналарини олиб келдик.

Айни пайтда корхонамиз 
томонидан олхўри ва олма 
мевалари ҳамда пиёз, карам, 
сабзи, булғор қалампири ва 
лавлаги сингари қишлоқ 
хўжалиги маҳсулотлари 
қуритилиб, ички ҳамда ташқи 
бозорларга етказиб берил- 
моқда. Қолаверса, ушбу хом 
ашё ва яримтайёр маҳсулот- 
лар ички бозор ҳамда фермер 
хўжаликлари орқали харид 
қилинмокда.

Лойиҳа доирасида йилига 
ўртача 420 тонна қуритилган 
мева ва сабзавотларни тай- 
ёрлаш ҳамда ундан 15,4 мил- 
лиард сўм миқдорида 
даромад олиш режалашти- 
рилган. Бундан ташқари, 
фаолиятимиз кўламини кен- 
гайтириш мақсадида қўшни 
Қозоғистон Республикасининг 
“КазАдалТрейд ЬТО” корхона- 
си билан дастлабки экспорт 
шартномаларини имзолашга 
эришдик.

Келгусида Марказий Осиё 
ва Россия давлатларига 
300 тонна қуритилган мева- 
сабзавот маҳсулотларни экс- 
портга чиқариш ҳамда ундан 
1,4 миллион доллар миқдо- 
рида даромад олишни мақсад 
қилганмиз. Янги лойиҳамиз 
доирасида 35 та иш ўрни 
ташкил этишга эришдик. Биз- 
га кенг имкониятлар эшиги- 
ни очган ва фаолиятимиз 
кўламини кенгайтиришга 
яқиндан кўмак берган “Ўзса- 
ноатқурилишбанк” АТБнинг 
Тошкент вилояти филиалидан 
миннатдормиз.

Ф . САНАЕВ тайврлади.

Тошкснт шаҳри, 
Матбуотчилар кўчасн, 32-уй.

Навбатчн муҳаррнр — Ф . Бўгаев. 
Навбатш — Ю. ЬУроноп.
Мусаҳҳиҳ — С. Исломов.

